
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՂԱԶԱԽՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ԳԱՂՏՆԻ ՏԵՂԵԿՈՒԹՅՈՒՆՆԵՐԻ ՓՈԽԱՆՑՄԱՆ, ՕԳՏԱԳՈՐԾՄԱՆ, ՊԱՀՊԱՆՈՒԹՅԱՆ ԵՎ ՊԱՇՏՊԱՆՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾԻ
	1. ՀՀ արդարադատության նախարարություն
	04.09.2025թ.


	
	N 14.2.2.3/39507-2025

	Նախագիծը չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմեր:
Նախագծի 2-րդ հոդվածի 2-րդ մասով սահմանվում է, որ, սույն հոդվածի 1-ին մասի համաձայն, ստացող կողմը պետք է նշանակի ուղարկող կողմի կողմից փոխանցվող գաղտնի տեղեկատվությունը՝ ըստ գաղտնիության այն մակարդակի, որն ուղարկող կողմը վերագրում է փոխանցվող տեղեկատվությանը: Սույն դրույթը հակասում է «Պետական գաղտնիքի մասին» օրենքի (այսուհետ՝ Օրենք) 7-րդ հոդվածի 2-րդ մասի 7-րդ կետին, որի համաձայն՝ Կառավարությունն է սահմանում տեղեկությունների գաղտնագրման, գաղտնիության աստիճանի որոշման, գաղտնիության դրոշմագրեր շնորհելու, դրանք փոփոխելու, ինչպես նաև գաղտնագրման ենթակա տեղեկությունների ընդլայնված գերատեսչական ցանկերը մշակելու և հաստատելու կարգը:
Նախագծի 5-րդ հոդվածը սահմանում է գաղտնի տեղեկատվության փոխանցման կարգը, իսկ 6-րդ հոդվածը սահմանում է գաղտնի տեղեկատվության և դրա կրիչների հետ վարվելու ընդհանուր պահանջները, այս հոդվածների դրույթները հակասում են Օրենքի 7-րդ հոդվածի 2-րդ մասին, որի համաձայն՝ Կառավարությունն է սահմանում Հայաստանի Հանրապետության պետական և տեղական ինքնակառավարման մարմիններում, կազմակերպություններում, իրավաբանական անձանց մոտ գաղտնիության ռեժիմն ապահովող ստորաբաժանումների գործունեության կարգը և գաղտնի տեղեկատվության և դրա կրիչների հետ վարվելու ընդհանուր պահանջները։

Հաշվի առնելով վերոշարադրյալը, ինչպես նաև Օրենքի 5-րդ հոդվածի կարգավորումն առ այն, որ պետական գաղտնիք պարունակող տեղեկությունների հետ կապված հարաբերությունները կարգավորվում են Հայաստանի Հանրապետության օրենքներով և դրանց համապատասխան ընդունված այլ իրավական ակտերով ու Հայաստանի Հանրապետության վավերացրած կամ հաստատած միջազգային պայմանագրերով, հայտնում եմ, որ նշված նորմը վերաբերելի է Հայաստանի Հանրապետության համապատասխան ներպետական ընթացակարգերն անցած և ուժի մեջ մտած պայմանագրերին և չի ներառում նախագծային փուլում գտնվող փաստաթղթերը, ուստի քանի դեռ սույն հուշագիրն ուժի մեջ չի մտել, առկա է լինելու հակասություն Նախագծի և ՀՀ օրենսդրության միջև:
Միաժամանակ Համաձայնագրով Կողմերի իրավասու մարմինների միջև նախատեսվում է անձնական տվյալների փոխանակում։ 

Ելնելով վերոգրյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 2-րդ, 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 2-րդ, 5-րդ կետերի դրույթներով, իսկ Հայաստանի Հանրապետության համար ֆինանսական և գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է
Հարկ է նկատի ունենալ, որ Նախագծի շրջանակներում Պայմանավորվող կողմերի (Հայաստանի Հանրա-պետության և Ղազախստանի Հանրապետության) միջև գաղտնի որևէ տեղե-կատվություն չի կարող փոխանցվել: Այդ գործընթացը կարող է իրականացվել բացառապես Համա-ձայնագրի՝ սահմանված կարգով ուժի մեջ մտնելուց հետո:    

Ընդունվել է



	2. ՀՀ արդարադատության նախարարության անձնական տվյալների պաշտպանության գործակալություն
	04.09.2025թ.

	
	N 14.2.2.3/39507-2025

	Համաձայնագրի 9-րդ հոդվածի 2-րդ կետը նախատեսում է Համաձայնագրի 4-րդ հոդվածում նշված Հայաստանի Հանրապետության և Ղազախստանի Հանրապետության իրավասու պետական մարմինների միջև անձնական տվյալների փոխանակում, որից հետևում է, որ Համաձայնագիրն ենթակա է վավերացման` ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով սահմանված ՀՀ պետական մարմինների տնօրինության տակ գտնվող անձնական տվյալներն այլ պետությունների պետական մարմիններին միայն վավերացված միջազգային պայմանագրի շրջանակում փոխանցելու պահանջից։
	Ընդունվել է



	3. ՀՀ ֆինանսների նախարարություն
	01.09.2025թ.

	
	N 01/5-1/19573-2025

	  Նախագծում առկա են դրույթներ, որոնք կարող են հանգեցնել պետական բյուջեի ծախսերի ավելացման (մասնավորապես՝ Նախագծի 5-րդ հոդվածի 6-րդ և 9-րդ հոդվածի 1-ին կետերը, 10-րդ հոդվածը և 11-րդ հոդվածի     2-րդ կետը):
Միաժամանակ, նախագիծը եկամուտների նվազեցում նախատեսող դրույթներ չի պարունակում:
	Ընդունվել է

	4. ՀՀ տարածքային կառավարման և ենթակառուցվածքների նախարարություն
	20.08.2025թ.

	
	N ԴԽ//28714-2025

	«Հայաստանի Հան​րա​պե​տու​թյան կառավարության և Ղազախստանի Հանրապետության կառավարության միջև գաղտնի տեղեկությունների փոխանցման, համատեղ օգտագործման և պաշտպանության մասին»  համաձայնագրի նախագծով «Պտետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն: 
	Ընդունվել է

	5. ՀՀ պաշտպանության նախարարություն
	20.08.2025թ.

	
	N ՊՆ/510/9728-2025

	Դիտողություններ և առաջարկություններ չունի:
	Ընդունվել է

	6. ՀՀ անվտանգության խորհրդի քարտուղար
	21.08.2025թ.

	
	N /40.89/27360-25

	Դիտողություններ և առաջարկություններ չունի:
	Ընդունվել է

	7. ՀՀ բարձր տեխնոլոգիական արդյունաբերության նախարարություն
	03.09.2025թ.

	
	N 01/15.2/7571-2025

	Դիտողություններ և առաջարկություններ չունի:
	Ընդունվել է

	8. ՀՀ ներքին գործերի նախարարություն
	04.09.2025թ.

	
	N 9/103

	Դիտողություններ և առաջարկություններ չունի:
	Ընդունվել է

	9. ՀՀ արտաքին գործերի նախարարություն
	10.10.2025թ.

	
	N 1111/55982-25

	ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության կառավարության և Ղազախստանի Հանրապետության կառավարության միջև գաղտնի տեղեկությունների փոխանցման, օգտագործման, պահպանության և պաշտպանության մասին» համաձայնագրի ստորագրումը։ Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:
	Ընդունվել է


